
ژمارە )1070(  742016/4/18

نگ
ورە
نگا
رە

گوڵ هەمیشە گوزارشت لە جوانی و خۆشەویستی و دڵی پاك و هەستی 
جوان دەكات، ئەوانەی دەستگیراندارن و چاوەڕێی رۆژی ئاهەنگ و زەماوەندن، 
هەردەم بیر لەو دەستەگوڵە جوانە دەكەنەوە تا لە رۆژی بووكێنیدا لە دەستیان 
بێت و دەست بەتاڵ نەبن، یان ئەو كاتەی زاوا بە دیداری بووك شاد دەبێت 
و دەستەگوڵەكەی پێشكەش دەكات. مۆدی پێشووی دەستەگوڵی بووك زیاتر 
رۆژی  لە  دەیانەوێ  ئەوانەی  بۆ  بوون،  باغە  و  پلاستیك  لە  و  سپی  گوڵی 
بووكێنییاندا وەك شۆخێكی جوان دەربكەون، دەتوانن گۆڕانكاری بەسەر ئەو شێوازە 
گوڵە كلاسیكە بهێنن، ئەویش بە هەڵبژاردنی گوڵی سرووشتی، مەرجیش نییە تەنیا 
لە رەنگی سپی بێت، بەڵكو دەتوانی گوڵەكان رەنگاوڕەنگ بن، یان لە رەنگێكی دیكە جگە لە 
رەنگی سپی بێت. بۆ ئەوانەش دەیانەوێ ئەو دەستە گوڵەیان وەك یادگاری بمێنێتەوە، دەتوانن گوڵی 
پلاستیك هەڵبژێرن تا لە داهاتوودا لە ماڵەكەیان بپارێزرێت، تەنانەت دەتوانی لە شێوە كۆنەكەش دەربچیت و 
لە جیاتی دەستەگوڵ، كەرەستەیەكی دیكە بێت، وەك یادگاری نامە و شووشەیەكی نەخشێنراو بە ناوی بووك و زاوا یان 

پارچە شیعرێك بێت، یان ئەو كەرەستەیە بێت كە لەلایەن بووك و زاواوە لە پێشوودا دیاری دەكرێن. 

خانمان هەمیشە عەوداڵی ئەوەن كە نینۆكەكانی دەست و پێیان جوان و نەخشین و ناسك 
بن، تا ناز بە رەنگینی و نەرم و نیانی نینۆكەكانیان بكەن، پسپۆڕان دەڵێن: وەك چۆن 
رەنگكردنی  هەروەها  رووخسارت،  ماكیاژی  بۆ  گرنگە  چاوەكانت  رەنگكردنی 
كاتێكدا چەند جۆرە  و  وەرز  هەر  لە  دەستەكان.  بۆ  زۆر گرنگە  نینۆكیش 
رەنگێك باو دەبن، تا لە جلوبەرگ و ماكیاژ و رەنگ و بۆیەی نینۆك 
بۆ  رەنگێكە  چەشنە  بە  پێویستی  ماوەیەك  هەر  چونكە  بەكاربهێنرێن، 
ئەوەی جوانیت زیاتر بكات و دژ و پێچەوانەی مۆدەكەت نەبێت. بۆ نموونە: 
هەوڵبدە لە وەرزی بەهاردا رەنگەكانی شین و سوور و سپی و پەمەیی بكەیتە 
رەنگی سەرەكی نینۆكەكانت، چونكە هەر یەك لەم رەنگانە دەبنە هۆی زیاتر 
گەشاندنەوەی نینۆكەكانت، لە دوور و نزیكیشدا دیار دەبن، بەڵام جوانترین رەنگ 
بۆ ئەو كات و وەرزە )شین(ـە، ئینجا دەتوانی هەموو ئاستەكانی رەنگی شین لە 
نینۆكت بدەیت لەوانە: شینی ئاسمانی، شینی تۆخ، فەیرووزی، شەدری. هەر یەكە لەو 
رەنگانەش بۆ كات و شوێنی خۆی لە نینۆك دەدرێن، شینی تۆخ بۆ گەشت و سەفەر و 

شینی ئاسمانی بۆ دەوام و زانكۆ و فەیرۆزی و شەدریش بۆ دەرچوون و گەڕانە.

دەستەگوڵی رۆژی ئاهەنگ و زەماوەند

شین شاڕەنگە بۆ نینۆكی پەنجەكانت

جۆرێك  و  شێواز  هەر  لە  جلوبەرگ،  مۆدی 
بێ، لەسەر ریتم و چەشنێكی دیاریكراو لەلایەن 
جیاوازییان  تا  دەكرێن،  ئامادە  دیزاینەرانەوە 
و  هەبێ  خۆیان  پێشووی  مۆدەكانی  لەگەڵ 
لاساییكردنەوەش نەبێت، ماوە ماوەش چاوخشاندنێك 

بە مۆدەكانی پێشوودا دەكرێ، تا لە شێوازی 
سەریدا  بە  گۆڕانكاری  دوای  و  تازەیدا 
دروست  لەسەر  سەرنجڕاكێشی  شێوازێكی 
بكەن. ساڵانی حەفتاكانی سەدەی رابردوو 
و  كچان  نێو  لە  باو  دەستەجلێكی  مۆدی 
دۆنگەرێ  مۆدی  بە  كە  هەبوو،  ئافرەتاندا 
دەستە  ئەم  ناسرابوو،   Dungaree  –
دوو  لە  پانتۆڵە،  هەمیش  و  بەدللە  هەم  جلە، 
پارچەی جیا پێكهاتووە و بە یەكەوە بەستراوەتە 

و  بلووز  و  بەدی  و  قەمیس  سەرەوەی  بەشی 
دیكەشی  جۆرەكەی  لێكدراوە،  پانتۆڵ  لەگەڵ 
ئەو  تۆش  دەتوانی  رێكدەكرێت.  تەنوورەدا  لەگەڵ 
لەسەر  ئەوانەی  بەتایبەت  بكەیتەوە،  تاقی  مۆدە 
شێوازی شاژنە )ڤیكتۆریا( چێ كراون، هەوڵبدە 

یان  تیشێرتێك،  لەگەڵ  و  بێجی  رەنگی  لە 
قەمیسێكی یەخە گەورە لەبەری بكە و ئینجا 

دەزانی چەندە جوان و رازاوەیە لە بەرتدا.

دەستەجلی بەدلە و 
پانتۆڵی دۆنگەرێ 

75 ژمارە )1070(  2016/4/18

نگ
ورە
نگا
رە



ژمارە )1070(  762016/4/18

نگ
ورە
نگا
رە

كراسی 
رەشی بووك!

هــەردەم زانیومانــە كە جلوبەرگی بووك ســپییە و زاواش قاتی رەش 
لەبەر دەكات، جار جارەش زاوا لە رەنگە كلاسیكەكە دەردەدچێ و رەنگێكی 

دیكە لەبەر دەكات، بەڵام زیاتر جلی بووك لە رەنگی ســپییە و چەندەها ســاڵە 
لەســەر هەمان ئەو نەریتە بووكەكان بەرگی ســپی دەپۆشــن، وادیارە دیزاینەرێكی 
بەلجیكــی دەیەوێــت لــەو ریتمــە لابــدات و رەنگێكی تازە بە جلی بــووك بدات، ئەو 
دیزاینــەرە ناوی )پاســكال دانگین(ـــە و جلێكی تازەی بووكــی ئامادەكردووە كە لە 
رەنگی رەشە. ئەو مۆدە كراسە رەشە بۆ ساڵی )2016(یە و رەنگە ببێتە مۆدێكی 
بــاوی جلــی بــووكان. جلەكــە لەلایەن نمایشــكارێكی ئیتاڵی بە نــاوی ) دانێلا 
جوســێبی( نمایش كراوە، وا بڕیارە داهاتی فرۆشــتنی ئەو كراســە رەشــەی 

بووك، بۆ منداڵانی تووشبوو بە نەخۆشە درێژ خایەنەكان بێت، مۆدی 
كراسەكەش لە ژێر ناوی )ڤێرا وانگ - Vera Wang(ـــە 

و لە ســەرەتای نمایشــكردنیدا داواكاری زۆری لەســەر 
بــووە و لە كۆتایی ساڵیشــدا ئەنجامەكەی 

دیاری دەكرێت.

نمایشكارە پیرەكە !
زۆرن ئەوانــەی بــە تەمــەن گــەورە و بــە دڵ و هەســت 
بچووكــن، یــان ئەوانــەی ژیانــی منداڵــی و گەنجێتیــان 
ســەخت و دژوار بــووە، لــە تەمەنێكــی درەنگدا دەیانەوێ 
قەرەبــووی بكەنــەوە، تەنانــەت راوبۆچوونێــك هەیە كە تا 
ئەوانەی تەمەنیان گەورەیە، بیركردنەوەیان بۆ ســەردەمی 
گەنجێتــی دەگەڕێتەوە، حاڵەتی ئەو ئافرەتە بەتەمەنەش 
بەڵگەیەكە بۆ ئەو قســانەی ســەرەوە. ئافرەتێك بە ناوی 
)نیكۆلا گریڤین( كە پێشتر نمایشكاری جلوبەرگ بووە، 
دوای ئەوەی دەكەوێتە ناو تەمەنەوە، ئیدی واز لە كاری 
نمایشــكاری دەهێنێت، ئەو ئافرەتە ئێستا تەمەنی )56( 
ســاڵە، بــەم دواییــە دەیەوێت بچێتە بەر هەویر و نمایشــی 
جوانیــش بكات، ئەوەتا چەندیــن وێنەی بە جلی جوانەوە 
بڵاوكردۆتەوە كە خۆی وەك نمایشــكارێكی گەنج نیشان 
دەدات و نایــەوێ واز لــە كارەكــەی بهێنێــت، وەك خــۆی 
دەڵــێ: ئافــرەت هــەردەم جوانــە، چ بچــووك و چ گەورە 
بێــت، چونكــە ناخــی ئافــرەت پاك و ناســكە، هــەر واش 
دەمێنێتــەوە، ئەگەرچــی جەســتەمان پڕ دەبێ لە چرچ و 
لــۆچ، بــەڵام دڵمان هەر جوان و ســاف و پاكە، ئێســتاش 
هەست و ناخم گەنجە و هەر بەم چەشنەش دەمێنمەوە.

جلوبەرگی بووك و زاوای كوردەواری
كــورد هاوشــێوەی هەمــوو نەتەوەكانــی دیكەیــە و شــتێكی كەمتــر نییــە تا پێناســەی 
نەتەوەیی و شوناســی خۆی نەكات، بۆیە پێویســتە نەك تەنیا لە ئاســتی نەتەوەكانی 
وڵاتان، بەڵكو كەلتووری خۆمان لە ســەرووی ئەوانیش دابنێن. كراس و بەدلەی بووك 
لە هەموو جیهاندا ناســراوە و لە شــێوەی كراســی عەزی وایە، ئێســتا گەنجان و كچان 
و خانمانی كورد دەتوانن لە جیاتی كراســی بووكی بیانی، جلوبەرگی بووك و زاوای 
كــوردەواری لەبــەر بكــەن. هەر بۆیــە دیزاینەر وبەرگدروو )ئەســعەد خەیات( بیرۆكەی 
ئامادەكردنــی جلوبەرگــی بــووك و زاوای دانــاوە و ئێســتاش چەندیــن نموونــەی جلی 
بــووك و زاوای ئامادەكــردووە و كچــان و كوڕانیــش بــۆ رۆژی ئاهەنگ و زەماوەندیان 
پۆشــیویانە، كراســی بووكــە خــان لــە دوو بــەش پێكهاتــووە، كــراس و كــەوای درێــژە، 
هاوشــێوەی جلی ســتانداردی بووكی بیانییە، بەڵام ســیمایەكی كوردەواری پێوە دیارە، 
هەروەها لە بری تاجینەی سەرەوە، كڵاوی كوردەواری جێگەی گرتۆتەوە، جلی زاواش 
بریتییە لە رانك و چۆغە و لاســاییكەرەوەی جلوبەرگی پێشــووی پیاوانی رۆشــنبیر و 
ناودارانی كوردە، كە بەشــی پێشــەوەی لە شــێوەی چاكێتی بیانی وەرگیراوە، ئەو جۆرە 
جلوبەرگەی بووك و زاوا، نەوەك تەنیا بۆ رۆژانی ئاهەنگ، بەڵكو دەكرێ لە رۆژانی 
دیكەشدا لەبەر بكرێت، جلێكی بووكی كوردەواری نزیكەی )300( هەزاری پێویستە، 
بەڵام تەنیا كرێی جلی بووكێنی بیانی نێوان )300 تا700( دۆلارە، هەروەها كڕینیشی 

دەگاتە نێوان )10 تا 15( وەرەقە.

- پیتەكانی گێڕی ئۆتۆمبێل
ئۆتۆمبێلەكانی ئەم سەردەمە زۆربەی لەسەر سیستەمی گێڕی 
ئۆتۆماتیكــە، جــاران گێــڕی ئۆتۆماتیــك بۆ كەســانی كەمئەندام 
بــوو، چونكــە گێڕێكــی ئاســانە، بــەڵام دواتر ئەو سیســتەمە بووە 
جیهانی و ئێستاش لە %90ی ئۆتۆمبێلەكان گێڕیان ئوتۆماتیكە، 
رەنگــە زۆربەشــمان وشــەی ئــەو پیتانــە نەزانیــن كــە لەســەر گێڕ 
نووســراوە، تەنیا وشــە و كردارەكانیان دەناســین، با لێرەوە ئاشــنای 

ئەو پیتانە بین:
P = Parking، بــە مانــای وەســتانی درێژخایــەن، دوای 

ئەوەی هاندبرێك رادەكێشرێت.
R= Reveres، واتە پێچەوانە، یان گەڕانەوە.

N= Neutral، واتــە یەكســان، واتــە گێڕی وەســتانی كاتی 

وەك لە ترافیك لایت.
D= Driving، واتــە رۆیشــتن بــەرەو پێشــەوە. هەنــدێ لــە 
ئۆتۆمبێلەكان، چەند گێڕێكی دیكەی لە دوای گێری )D( هەیە، 
وەك : )3-2-1( كــە بــۆ هــەوراز و نشــێو بەكاردەهێنرێت، هەروەها 
Lowest- ( هەیە بە مانای )L( گێڕێكــی دیكــەش لە پیتی

lower( گێر دێ، بۆ ناو بەفر و قوڕ بەكاردەهێنرێت.

بۆ زانیاریت

- جارێكیــان پیاوێك لە یانەســیب 
)50( ملیۆن دیناری بۆ دەردەچێ، 
كــە دەگاتــە مــاڵ و بــە ژنەكــەی 
دەڵــێ: ئافــرەت، پەنجــا ملیۆنــم بۆ 
دەرچــووە، ژنەكەشــی لــە خۆشــیی 
لــە  پیاوەكــە  دەمرێــت،  هەواڵەكــە 
خۆیــەوە دەڵــێ: خێــر و بەرەكــەت بە 

جارێك رووی تێكردووم ! 

نـــــوكــــتە 

گۆزە 1/20 - 2/18
هــەر كاتێــك تووشــی كێشــە و گرفتێك بوویتــەوە، نابێ 
ژیانــی خــۆت تێكبدەیــت و ســەریش لە خۆت بشــوێنێت، 
هەوڵبــدە بــە ئارامــی و بە پێی پلانی خۆت چارەســەریان 
بكەیــت. بەخــت یاوەرتە لــەم كاتەدا و كەســێكی زیرەك و 
شــارەزای، بەڵام كاتێك دەســت بە كارێك دەكەیت بە خراپە 

بۆت دەگەڕێتەوە.

نەهەنگ 2/19 - 3/20
بڕیارەكانت جێگەی سەرنجی هەمووانن، بەتایبەت 
كەســانی نزیكت، ئەو كەســەی هەمیشــە پاڵیشــتی 
تۆیە و تۆش فەرامۆشت كردووە، مەهێڵە لە دەستی 
بدەیــت و دواتــر پەشــیمان ببیتــەوە. هــەر هەنگاوێك 
دەكەیت پێویســتی بە بیركردنەوەی پێشــوەختە هەیە و 
بە جوانی مامەڵە بكە و متمانەت بە داهاتووت بێت. 

كاوڕ 3/21 - 4/19
مێشــكت  لــە  و  بــە  ئاواتەكانــت  خولیــای  هــەردەم 
دەریانمەخــە و كاریــان لــە پێناودا بكــە. هەنگاوەكانی 
پێشــووت بۆ كەســانی دەوروبەرت جێگەی شانازییە و 
زۆربەی كەسانی نزیكت لێت رازین و تەنیا ئەو كەسە 
نەبێــت كــە لــەلات بە نرخە و گازانــدەی هەیە، هەوڵبدە 

زیاتر لێت تێبگات.

شێر 7/23 - 8/22
یارمەتیدانــی كەســانی دیكــە لــە خۆتــەوە دەبێتــە 
هــۆی پەشــیمانیت، چونكــە لەم ماوەیەدا كێشــەی 
كەسانی دیكەت چارەسەر كرد، بەڵام دواتر تووشی 
هەڵوێســتی خراپ بوون و كاریگەری خراپی بۆت 
هەبــوو. لــەم ماوەیــەدا لەگــەڵ ئــەو كەســەی لــە 

خەاڵتدایە زیاتر لە یەك نزیك دەبنەوە.

گوڵەگەنم 8/23 - 9/22
هەنگاوەكانــت بەرەو ســەركەوتن رێگــە دەگرن، بەڵام 
زۆربــەی جاریش تووشــی كێشــە و گرفــت دەبیتەوە، 
بەتایبــەت لەگــەڵ كەســانی نزیكت، ئــەوەش مانای 
ئەوەیــە كە بیركردنــەوەت لە ئەوان جیاوازە و هەوڵبدە 
هەندێك زیاتر خۆت لەگەڵیان بگونجێنیت. كەسێكی 

شیاوت ناسیوە و لەگەڵت هاوهەڵوێست و هاوبیرە. 

تەرازوو 9/23 - 10/22
پێشــبینی هەمــوو ئەنجامێكــی هەنگاوەكانــت بكــە. 
لــە ئێســتاوە شــتێك لە خۆتــەوە دامەنێ، نــەوەك دواجار 
تووشــی هەســتێكی ناخۆش ببیتەوە، بەتایبەت ئەگەر 
ئەنجامەكانی بە دڵت نەبوون، لە كەســێكی باش نزیك 
بوویتەوە و هەوڵمەدە كاریگەری خراپی لەسەر بكەیت 

و لە دەستت بچێت. 

- گراهــام بێل، دەربارەی رێگەی 
كەســانی دیكە و هەنگاوی دووبارە 

دەڵێ :
هەوڵمــەدە هەرگیــز دوای رێگای 
یــان  بكەویــت،  دیكــە  كەســانی 
لاســایی هەنگاوەكانیــان بكەیتــەوە، 
چونكــە ئەو رێــگا و هەنگاوانە بەو 
ئامانجــەت دەگەیەنــن كە كەســانی 

پێش خۆت پێی گەیشتوون. 

پەند و وتە

كەرەستە و كەل و پەلی بێ كەڵك 

هــەر كەرەســتە و كــەل و پەلێــك بــۆ مەبەســت و كار و 
رۆژانــەی  ژیانــی  كاركردنــی  دەكرێــن،  دروســت  ئەركێــك 
مــرۆڤ، پێویســتی بــە كــەل و پەلــی جۆراوجــۆر هــەن تــا 
كارەكانــی بۆ ئاســانتر بكــەن. بیرۆكە ســەیرەكانی ئەو كچە 
ئەندازیــارە یۆنانییــە، هەمووانی سەرســام كــردووە، كە چەند 
ســاڵێكە كارگەیەكی دروســت كردووە و تیایدا ئەو كەرەســتە 

بێ كەلك و بێ ســوودانە دروســت دەكات، تەنانەت كەســێك 
ناتوانی ســوودیان لێ ببینێت، ئەو ئەندازیارە ناوی )كاترینا 
كامبرانی(یە، لە شــاری ئەســینا دەژی، دوو ساڵ لەمەوبەر 
نمایشــێكی بۆ كەرەســتە بێ ســوودەكان كردەوە و ئەمساڵیش 
چەندیــن كەرەســتەی دیكــەی دروســت كردوون كــە تەنیا بۆ 

نمایشە و كاریان پێناكرێن.

- ئازار 
ئەگەرچــی هەنــدێ لە زانایان دەڵێن: لە نێو 
خەودا رەنگ نابیندرێت و هەستیش بە ئازار 
ناكرێــت، بەڵام زۆربەی خەڵك خەو بەو ئازار 

و رەنگ دەبینن، زۆربەشمان لە خەودا تووشی 
ئــازار دەبیــن، كە هەندێكیــان ئازاری جەســتەیە و 

هەندێكی دیكەش ئازاری شەڕ و لێدانە، با بزانین مانای 
ئازار چییە لە خەودا، لە خەوننامەدا هاتووە: ئازار مانای ئەوەیە كە 

لــە ژیانــی رۆژانــەدا بە خەم و بیر كردنــەوەی زۆر خۆت ئەزیەت دەدەیت. ئەگەر لە 
خەودا هەستت بە ئازاری شوێنێكی جەستەت كرد، بە مانای پەیامێكی مێشكە كە 

لەو كاتەوە ئەو شوێنەت ناتەندروستە، هەروەها ئەگەر ئازارت بە دەست كەسێكەوە 
خوارد، مانای ئەوەیە لەگەڵ ئەو كەسە كێشە و ناكۆكیتان هەیە.

خەوننامە

ژمارە )1062(  2016/2/15

یاری پیت 
هەوڵبدە پیتەكان ریز بكەیت، تا 

ناوێكت بۆ دەردەچێت:

ئاسانكاری: سەیرانگایەكی 
كوردستانە! 

ۆپدڵ ە

گا 4/20 - 5/20
كاری ئێســتات بــۆ كاتێكــی دیكە دوامەخــە، ئەوانەی 
لەگەڵیــان.  بــە  بــەردەوام  تــۆ روودەدەن  بەرژەوەنــدی  لــە 
ئــەو هەنگاوانــەی پێچەوانــەی خواســتت دەبنــەوە، زیاتــر 
چاودێرییــان بكــە تــا باشــتر دەبــن. ئەو ماوەیەی ئێســتات 

بــەرەو ناخۆشــی و كێشــە رێگەیــان گرتــووە و لــە داهاتوودا 
هەموویان چارە دەبن. 

دووانە 5/21 - 6/20
بــەڵام  دەكەیــت،  جێبەجــێ  جوانــی  بــە  كارەكانــت 
دژایەتــی كەســانی دیكــە وات لێــدەكات كە هەمیشــە 
تووشــی شكســتت بكەنــەوە. خۆڕاگــر و بەهێــز بە، تا 
دەگەیتــە ئامانجەكانت. بڕیارەكانــت جێگەی گومانن، 
بــەڵام بــەرەو ســەركەوتنت دەبــەن، كەســێكی دڵ كراوە و 

ئارامتر بە. 

قرژاڵ 6/21 - 7/22
كارەكانــت بــە خەیــاڵ ئەنجام مەدە و لــە واقیعدا 
بــژی. هەوڵەكانــت بــۆ ئاشــتبوونەوەت لەگەڵ ئەو 
كەســە نزیكەتــدا چەندیــن جــارە بــە پێچەوانە بۆت 
فەرامۆشــی  ماوەیــەك  بــۆ  دەگەڕێتــەوە، چاكتــرە 

بكەیــت تــا لــە هەڵویســتەكەی پاشــگەز دەبێـــتەوە، 
كەسێكی دڵ نەرمی و كەسایەتیت بەهێزە.

دووپشك 10/23 - 11/21
بــە بــڕوای خــۆت كارەكانــت لــە جێــی خۆیــان جێبەجــێ 
دەكەیت و كردارەكانیشــت بە جوانی بەڕێ دەكەیت، بەڵام 
لــە چــاوی كەســانی دیكــەوە رەفتارەكانــت هەڵــەن، بۆیە 
پێویستە لە دەرەوەی بیركردنەوەی خۆت تێبینی بۆچوونی 
بیركردنــەوەت  و  زیرەكــی  كەســێكی  بكەیــت،  ئەوانیــش 

گونجاوە و داهاتووی گەش چاوەڕوانت دەكات.

كەوان 11/22 - 12/21
نەمانــی ئومێــد بــە داهاتــووت، تووشــی بــێ تاقەتــی و بــێ 
متمانەییــت دەكات. هەمیشــە بــە چاوێكــی گەشــبینانە لــە 
داهاتــووت بڕوانــە و وا هەســت مەكــە بــەرەو خراپــی دەچــێ. 
لەگەڵ كەسێكدا ماوەیەكی زۆرە نێوانتان خۆش نییە، هەوڵبدە 
بــە جوانــی و بــە هێمنــی لێت تێبــگات و تا چاكــی بكەیتەوە، 

چونكە پێویستت پێیەتی. 

گیسك 12/22 - 1/19
 هەســت بــە ماندووبــوون دەكەیت و رەشــبینیت پێوە دیارە، 
لــە كاتێكــدا هەوڵدەدەیــت گۆڕانكاری لە ژیانتــدا بكەیت، 
بەڵام زۆربەی بیركردنەوەكانت بەرەو ئەنجامێكی نادروست 
رێگە دەگرن. مەترســە لە هەنگاوەكانت و دەستیان پێبكە، 
ئەوەی ســەری گرت پێشــوازی لێی بكە و ئەوەشــی نەبوو 

خەمی بۆ مەخۆ. 

گوندێك بۆ فرۆشتن !
وەكــو دەزانیــن خەڵــك بــۆ نیشــتەجێبوون و شــوێنێك بــۆ 
حەوانــەوەی خــۆی و خێزانەكــەی، خانووێــك یــان ڤیلایەك 
دەكڕێــت، تــا جێگەی هەمووان ببێتەوە، تەنانەت زانیومانە 
خانوو و پارچە زەوی بۆ فرۆشتنە، بەڵام وادیارە فرۆشتنی 
موڵك و موڵكداری لە شێوەیەكی دیكەدا پەیدا بووە، ئەوەتا 
فرۆشــتنی گوندیــش دەســتی پێكــرد. لــە لایــەن 

خانووبەرەكانی بەریتانیا گوندێكی تەواو هەیە بۆ فرۆشتن، 
ئــەو گونــدە لــە )43( مــاڵ و كۆشــكێك و وێســتگەیەكی 
سووتەمەنی پێكهاتووە، رووبەرەكەشی نزیكەی )200( دۆنم 
دەبێــت، گوندەكــە ناوی )ویســت هیسلیرتۆن(ـــە و دەكەوێتە 
ناوچــەی )یۆركشــایر لە باكووری ئینگلتەرا(، نرخەكەشــی 

)28( ملیۆن دۆلارە. 


